An Teastas Sóisearach
Aonad 5 – Mé féin in Éirinn
An teilifís

An teilifís: Nótaí an Mhúinteora

An Teastas Sóisearach – Bunúsach

	Spriocanna
	Cumas tuisceana, éisteachta agus labhartha na ndaltaí a fhorbairt sa réimse saoil – an teilifís i saol an déagóra

	Stór focal
	an teilifís


	Straitéisí Múinteoireachta Molta


Tá na ceachtanna bunaithe ar cheithre mhír físe ina bhfuil déagóirí ag déanamh cur síos ar an teilifís ina saol féin. 
Tá na ceachtanna oiriúnach do rang a bhfuil caighdeán íseal Gaeilge acu don Teastas Sóisearach, ach is féidir leat féin iad a láimhseáil ar bhealach a oireann don rang atá agat féin. 

Réamhobair 1
· Léigh amach a bhfuil ar an sleamhnán don rang agus bí cinnte go dtuigeann siad gach rud agus cad atá le déanamh.
· Caithfidh na daltaí na freagraí cearta san aimsir láithreach a aimsiú, idir dhiúltach agus dhearfach. 

· Is fiú súil siar a dhéanamh ar an aimsir láithreach ag an bpointe seo, go háirithe ar an tslí chun ceisteanna a chumadh agus a fhreagairt. 
· Iarr ar gach beirt na freagraí cearta a aimsiú sula bpléann tú féin na freagraí leis an rang ar fad.

Réamhobair 2
· Léigh amach a bhfuil ar an sleamhnán don rang agus bí cinnte go dtuigeann siad gach rud agus cad atá le déanamh.

· Cuir gach beirt ag obair le chéile arís agus iarr orthu an cheist: An bhféachann tú ar an teilifís go minic? a chur ar a chéile. 

· Cuir sampla den chomhrá ar an gclár más gá: 

· An bhféachann tú ar an teilifís go minic?

· Féachaim, anois is arís. 

· Iarr ar gach beirt an comhrá gearr a dhéanamh os comhair an ranga.

· Bí cinnte go bhfuil gach dalta in ann an cheist agus an freagra seo a thabhairt.

Réamhobair 3
· Caithfidh gach dalta liosta de na cláir is breá leo, is maith leo agus is fuath leo a scríobh, ag tosú leis na cinn is fearr leo.  

· Iarr ar dhaltaí éagsúla a liostaí a léamh amach.

· Déan iarracht rud beag cainte a spreagadh faoi na cláir áirithe, ag an bpointe seo. 

Éisteacht 
· Mínigh do na daltaí go mbeidh siad ag éisteacht le déagóirí ag caint faoin teilifís.
· Abair leo éisteacht leis an mír uair amháin gan aon rud a scríobh.
· Léigh na treoracha sa bhosca leo le bheith cinnte go dtuigeann siad cad atá le déanamh.
· Cuir an mhír ar siúl ar a laghad dhá uair eile, ag stopadh idir gach cainteoir. 
· Téigh siar ar na freagraí a bhí acu (féach an script). 
Iarobair 
· Léigh a bhfuil ar an sleamhnán leo agus abair leo an ghníomhaíocht a dhéanamh.
· Níl an ghníomhaíocht an-deacair ach ba cheart go dtabharfadh sí seans do na daltaí labhairt faoi na cláir is fearr leo. 
· Bí ag siúl timpeall an ranga, ag tabhairt tacaíochta dóibh agus ag cuidiú leo, le linn na gníomhaíochta. 
 Léamh
· Iarr ar gach beirt an léirmheas a léamh le chéile.
· Níl sé an-deacair, ach cuidigh leo le haon fhocal nach bhfuil ar eolas acu.
· Is féidir leat iarraidh ar dhaltaí éagsúla abairtí a léamh amach os ard duit, ag cur béime ar an bhfoghraíocht. 
Scríobh 
· Abair leis na daltaí léirmheas simplí a scríobh faoin gclár is fearr leo.
· Abair leo an ceann faoi The Americans a úsáid, mar shampla.
· Is féidir an ghníomhaíocht seo a thabhairt dóibh mar obair bhaile nó mar chuid den rang.
· Bailigh na léirmheasanna agus ceartaigh iad. Téigh siar ar aon deacracht a bhí ag na daltaí, duine le duine. 
An teilifís – Script

Dara Ó Tuama








          Coláiste Eoin

Cad faoi na meáin chumarsáide? An mbíonn tusa ag breathnú ar an teilifís go minic, nó ag léamh nuachtán nó…?

Bím, caitheann mé….ní bhím ag féachaint ar an teilifís i rith na seachtaine an méid sin…..b’fhéidir…píosa beag. Ach ag an deireadh seachtaine is maith liom scíth a ligean agus b’fhéidir luí síos ar an tolg agus breathnú ar chúpla clár.

Cad is na cláracha is maith leatsa?

Bhuel, taitníonn spórt liom, so bím ag féachaint ar na cluichí peile agus taitníonn Friends liom.

Agus, an mbíonn tú ag breathnú ar TG4, nó ar…?

Uaireanta…Bím ag scaipeadh….ag breathnú tríd na cláracha ar fad, má tá rud éigin suimiúil ar TG4 féachaim air.

Bíonn a lán spóirt ar TG4!

Bíonn, bíonn GAA beo ar an Domhnach, bíonn sé ana-shuimiúil, na cluichí ar fad a chuireann siad i láthair. 

Is ea, go maith.

Liam Mac Giolla Phádraig






          Coláiste Eoin

Cad faoi na meáin chumarsáide agus mar shampla, an mbíonn tú ag breathnú ar an teilifís mórán?

Is breá liom breathnú ar an teilifís! Breathnaím ar TG4 agus is breá liom breathnú ar Skyliving….ar Criminal Minds.

Ó go maith!

Sin an clár is fearr liom.

Is ea, Criminal Minds, sin an clár is fearr leat? Is dócha gur sin ó thaobh na heolaíochta de…go leor eolaíochta sna cláracha sin. 

Is breá liom an aicsean ann agus …

Is ea agus cad faoi, dúirt tú ansin, TG4? Cad iad na cláracha ar TG4 a mbíonn tú ag breathnú orthu?

Bhuel, breathnaím ar Aifric mar bíonn mo Mham uaireanta ar Aifric.

An mbíonn? Go deas, tá suim phearsanta agat sa chlár sin!

Saoirse Ní Chualáin





       Scoil Chuimsitheach Chiaráin
An mbíonn tú féin ag breathnú ar an teilifís go minic?

Bím.

Cad iad na cláracha is fearr leat?

Is maith liom Waterloo Road, bíonn sé ar BBC agus is maith liom Aifric ar TG4, sin an méid is mó…agus Ros na Rún.

Bíonn tú ag breathnú, dar ndóigh, ar TG4. An dóigh leat go gcuireann siad seirbhís mhaith ar fáil?

Cuireann. Tá go leor rudaí difriúla acu d’aoiseanna difriúla.

Is ea, agus an bhfuil a lán rudaí ann do dhéagóirí, dar leat?

Bhuel, tá Ros na Rún agus Aifric cúpla uair.

Agus, tá deartháir óg agatsa, an bhfuil go leor cartún ann agus…?

Yeah, bíonn sé ag breathnú ar Dora fríd Ghaeilge scaití.

Ó is ea!

Ní maith leis sin a rá, mar is cailín í Dora.

Is ea, is ea, ach bíonn sé ag féachaint uirthi?

Bíonn, bíonn. 

Síle








                Coláiste Íosagáin 

Ní rómhinic na laethanta seo ach yeah, no is maith liom bheith ag breathnú ar an teilifís.

Cad iad na cláracha is fearr leat?

Is breá liom Grey’s Anatomy agus is breá liom na Simpsons. Bhí mé i gcónaí tógtha leis na Simpsons, like, ag aois a dó nó rud éigin. Yeah, no is breá liom Grey’s Anatomy agus The Big Bang Theory. Yeah, so ceapaim go bhfuil siad greannmhar agus tá Grey’s Anatomy…is breá liom aon rud atá…a bhfuil baint aige le hospidéal nó…

Ó is ea, an bhfuil suim agat sa leigheas?

Yeah, ba mhaith liom bheith i mo dhochtúir.

Ó, go deas, cén fáth ar chuir tú suim sa leigheas mar sin?

Níl a fhios agam, is maith liom bheith ag cabhrú le daoine agus mar gheall ar mo dheartháireacha. Is dóigh liom go bhfuil mé go maith le páistí…so…ba mhaith liom bheith i mo dhochtúir.

Is ea, go deas.

